PELUKIAN KOMERIXAK
(Beleko irakur. 5)
PERTSONAIAK:

Manuel, Prudentzio, Erruperta, Joxepa, Florentino eta Paulo.
I
(Kalian, Manuel eta Prudentzio burusoila)

Pr: Jota najaok, Manuel.

Mn: Ze dala ta?

Pr: Ondasunak hain gaizki banatuta darela ikusita, zela ez etsi?

Mn: Tira, Prudentzio! Hik daukaan dirutzakin, zela diñok hori?

Pr: Ondasun klase asko jaok, Manuel, ondasun klase asko.

Mn: Bai, baina diruakin beste dana eskurau leikek.

Pr: Ezeik pentsau, Manuel, hobe hola balitzok.

Mn: Ze da ba diruakin erosi ezin leiken hori?

Pr: Buruko ilia!

Mn: Hara! Hasi haiz botatzen ointxe be!

Pr: Botatzen, zer, ilia? Hartzeko hobeto najaok ni, botatzeko baino!

Mn: Baina Prudentzio, zeatik kezkatze haiz holako huskerixáatik?
Pr: Bai, huskerixia! Hik ile ederra dualako esaten dok hori. Nire buru soila baheuka, ez hituzke gauzak hain azaletik ikusiko.

Mn: Hainbesteraino kezkatzen bahaiz, zeatik ez dok erosten peluka on bat?

Pr: Sarrittan pentsau juat hori. Pelukia ipiñi eta kitto! Baina herrixan? Ze esango leukek jendiak?

Mn: Tira, Prudentzio, hi be holako umekerixekin? Hik heure burua gustora ikusten badok, hor konpon jendia. 
Pr: Hala iruditze jak?

Mn: Jakina, ba!

Pr: Eskerrik asko. Bihar bertan Donostiara juango nok pelukia erostera.

Mn: Aixo Prudentzio.

Pr: Aixo, bai.

II
(Erruperta eta Joxepa, pelukerixan)

Jo: Ji ji ja ja!

Er: Ze ari haiz, barrezka zoruan pare?

Jo: Eneee! Hau don tripako miña, Erruperta! Prudentziok etxon ba pelukia ipiñi?

Er: Zeee? Hori be bajonau? Sinistia be…

Jo: 120 €ko peluka dotoria, ja,ja,ja!

Er: Tira, Joxepa, arrazoiakin esate jone herrixan gauzak diena baiño haundixauak eitten dittunala. Ahobero samarra haiz, gero.
Jo: Erruperta, Erruperta, ez gero neri holakoik esan, e? bestela entzun bihako dittun harenak eta asto beltzanak.

Er: Bai, bai, Joxepa, ez eidan esan ehun da hogei euro ordaindu dabenik peluka horregatik.

Jo: Baietz ba, herri guztiak jakin hori!

Er: Zela jakin, ba? Pelukian preziua adierazteko atabala jo dau Prudentziok ala?

Jo: Atabala jo biharrik etxon euki. Atzo herriko plazan danak jakin jonen pelukian preziua.
Er: Zela, baiña?

Jo: Ba, Prudentzio jo ta ke jiarduanan dantzan. Gixajuai, ostera, pelukiak ertz baten zeukan preziuan papertxua kentzia ahaztu jakonan.

Er: Ederra don hori!

Jo: Neska guztiak, adarra jotiarren, berakin dantza eittia eskatzen jotzenan, ehun da hogei euroko txarteltxua ikusteko.

Er. eta Jo.: Ja, ja, ja!

III

(Florentino eta Paulo, kalian)

Pa: Kaixo Florentino!

Fl:  Epa Paulo, ze moduz?

Pa: Etxakixat ba, herriko azken berrixak entzunda…
Fl: Tira! Ze gertau dok ba herrixan?

Pa: Ez dok entzun Prudentziok bere kaza-txakurra akabau dabela?

Fl: Ezta tutik be ez. Ze arraio dala ta?

Pa: Hirurogei euro baiño gehixao ordaindutako txakurra!

Fl: Txakurrak hainka edo ein jotsak ala?

Pa: Ikutu be ez, mutil. Bere pelukian gorabeheria izan dok.

Gure Prudentzio garo metak eitten jiarduan atzo atsaldian eta…

Fl: Bai, bere akatsak eukiko jittuk baina gazte langile askua dok, behintzat.

Pa: Ba, garo meta gaiñian dagola, gaineko estalkixa ipintzen, mobimentu oker bat ein eta hara nun jausten jakon pelukia lurrera.
Fl: Hori besteik ez ba zuan izan…

Pa: Pintxo kaza-txakurra meta onduan jauan eta, pelukia ikusi eta haginetan hartu juan.

Fl: Galeperra zalakuan ala?

Pa: Baleikek! Jaitsi zuan Prudentzio txakurrai pelukia kentzera eta…

Txakurrak emon nahi ez! Ahaleginak ein eta alperrik.

Fl: Txakurra bera be burusoila zuan ala?

Pa: Prudentziok indarrian kendu nahiko jotsan, baina hartara pelukioi pikutara juango zuan, txikittuta.

Fl: Hori estuasuna!

Pa: Galanta. Azkenian aukeratu ein bihar izan juan: Txakurra ala pelukia. Txakurragaitik hirurogei euro ordaindu juan. Pelukiagaitik ehun da hogei.

Fl: Duda haundirik etxuan eukiko orduan.

Pa: Bapez. Eskupetia hartu eta bi tiro jaurtitta akabau juan.
Fl: Ez dok bromia, ez.

Pa: Ez ba, horregaitik najaok ba, hola.

IV

(Manuelek, mendiruntz doiala, urrinera Prudentzio ikusi dau)

Mn: Egunon, Prudentzio!

Pr: Kaixo, Manuel.

Mn: Zela joiazak ba, gauzak?

Pr: Gauzak ondo, neu gaizki.

Mn: Ze diñok baiña?

Pr: Ez nok berriz be peluka barik ikusten?

Mn: Bai, eta zeatik?

Pr: Hondatu ein jatan.

Mn: Zela ba? Txakurran kontuagatik?

Pr: Ez, mutil, okerrao. Esatiak be lotsia emote jostak.

Mn: Tira, tira, zetarako dittuk ba lagunak?

Pr: Txorixak hondatu jostek.

Mn: Txorixak?

Pr: Bai, gizona. Aspaldian dagon beruakin, pelukiak bero gehixao emoten zostala ta, egun batzutan barik ibiltzia erabagi najuan, eta bittartian pelukia lehiuan lagatzia pentsau, han, baztar baten.

Mn: Eta?

Pr: Handik zortzi egunetara, dantzatokira juan bihar nebala ta berriz hartzera juan nitzanian…

Mn: Haiziak eruanda!

Pr: Enarak peluka barruan apixia eindda.
Mn: Ja, ja, ja! Barkatu, Prudentzio, baina holakoik sekula entzun barik najauan.

Pr: Dana hondatuta jauan. 
Mn: Hara, Prudentzio, ez adi ozpinddu horreatik. Ehun da hogei  euro galtzia txarra dok, baina osasuna edo umoria galtzia artian be okerrao.

Pr: Bai, hala dok, baina begira zela nagon oin: Ez txakur, ez peluka, ez diru, eta herri guztia nere lepotik barrezka.

Mn: Ze ardura jok horrek, mutil? Kasoik be ez, eta kitto. Sapatuan afaltzera gonbidatze haut. Karmele eta Izaskun be etorriko ittuk. Eta Karmelek, pelukiakin edo peluka barik, hik badakik ze gustora ikuste hauen.
Pr: Bai, gizona, arrazoia daukak. Behera pelukak eta gora gu!

